
III. COMUNIDADE AUTÓNOMA
CONSELLERÍA DE EMPREGO, COMERCIO E EMIGRACIÓN

CONVENIO COLECTIVO DO SECTOR DE TRANSPORTE DE VIAXEIROS POR ESTRADA DA 
PROVINCIA DE OURENSE (2025-2026-2027).

Convenio ou acordo: transporte de viaxeiros por estrada 
Expediente: 32/01/0030/2026 
Data: 16/07/2026 
Asunto: resolución de inscrición e publicación 
Destinatario: María José de Miguel Pérez 
Código de convenio número: 32000315011984
Unha vez visto o texto do convenio colectivo do sector “Transporte de viaxeiros por estrada - 

32000315011984”, que subscribiu o día 19.05.2026, a representación empresarial e a represent-
ación das persoas traballadoras (centrais sindicais: CCOO, UGT e CIG), e de conformidade co que 
dispón o artigo 90.2 e 3 do Real decreto lexislativo 2/2015, do 23 de outubro, polo que se aproba o 
texto refundido da Lei do estatuto dos traballadores, o Real decreto 713/2010, do 28 de maio, sobre 
rexistro e depósito de convenios colectivos, acordos colectivos de traballo e plans de igualdade, o 
Real decreto 2412/1982, do 24 de xullo, sobre traspaso de funcións e servizos da Administración 
do Estado á Comunidade Autónoma de Galicia en materia de traballo, o Decreto 42/2024, do 14 
de abril, polo que se establece a estrutura orgánica da Xunta de Galicia, o Decreto 49/2024, do 22 
de abril, polo que se fixa a estrutura orgánica das consellerías da Xunta de Galicia, e o Decreto 
147/2024, do 20 de maio de 2024, polo que se establece a estrutura orgánica da Consellería de 
Emprego, Comercio e Emigración; esta dirección territorial resolve:

Primeiro. Ordenar a súa inscrición e depósito no Rexistro de convenios colectivos, acordos 
colectivos de traballo e plans de igualdade da Comunidade Autónoma de Galicia e notificación á 
representación empresarial e social da comisión negociadora.

Segundo. Dispoñer a súa publicación no Boletín Oficial da Provincia.
Ourense, na data da sinatura electrónica.- A directora territorial.
Asdo.: Marta Vázquez Guzmán.

Convenio colectivo do sector de transporte de viaxeiros por estrada da provincia de 
Ourense (2025-2026-2027)

Artigo 1.- Ámbito funcional 
O convenio é de aplicación ás relacións laborais entre empresas dedicadas ao transporte de 

viaxeiros na provincia de Ourense e o persoal que preste os seus servizos nestas, quedando 
excluídas as persoas que desenvolvan cargos de alta dirección, ás que se refire o Estatuto dos 
traballadores.

Artigo 2.- Ámbito territorial
Será de aplicación na provincia de Ourense, así como aos centros de traballo situados nesta, 

aínda cando as empresas tivesen o seu domicilio social noutra provincia.
Artigo 3.- Ámbito privado
O convenio obriga á totalidade de empresas e traballadores dedicados á actividade do transporte 

de viaxeiros por estrada de Ourense, así como ao persoal que en diante forme parte dos cadros de 
persoal daquelas.

Artigo 4.- Vixencia e duración
A vixencia do convenio será de tres anos, do 01/01/2025 ai 31/12/2027. Os efectos económicos 

iniciaranse a partir do 1 de xaneiro de 2025. 
O convenio manterá a súa vixencia mentres non sexa substituído por outro. O convenio será 

denunciado con tres meses de antelación á finalización da súa vixencia.
Artigo 5.- Comisión paritaria.
Crearase unha comisión paritaria integrada polos asinantes do convenio, formada por tres per-

soas en representación da parte social e tres en representación da parte empresarial. O seu domi-
cilio fíxase na Praza das Damas, n.º 1, 32005 de Ourense, e no Parque de San Lázaro, n.º 12 – 1º, 
32003 de Ourense. A comisión paritaria deberá constituírse no prazo de tres meses desde a sinatu-
ra do convenio e reunirase ou ben por petición dos membros que a compoñen ou ben por petición 
de terceiros. Entre a solicitude e a reunión deben mediar un prazo máximo de 7 días laborais. Son 
funcións da comisión paritaria: 

a) Coñecer e resolver cuestións de aplicación e interpretación do convenio.
b) O desenvolvemento de funcións de adaptación ou modificación do convenio durante a súa 

vixencia.
c) Coñecer e resolver discrepancias tras a finalización do período de consultas en materia de 

modificación substancial de condicións de traballo ou non aplicación salarial do convenio.
d) Intervir en supostos de modificación substancial das condicións de traballo ou non aplicación 

do réxime salarial do convenio.
As discrepancias que xurdan na reunión serán reflectidas en acta. As discrepancias na adopción 

de acordos serán sometidos ao AGA para a resolución da controversia exposta. Os acordos aos 
que se chegue na comisión paritaria en cuestións relativas ao convenio, considéranse parte deste e 
terán a súa mesma eficacia e obrigatoriedade. Tales acordos serán rexistrados para a súa posterior 
publicación no BOP.

Artigo 6 .- Condicións máis beneficiosas.
Todas as melloras contidas no convenio teñen o carácter de mínimos. Dentro das condicións 

pactadas respectaranse as situacións que impliquen para o traballador condicións máis beneficio-
sas que as convidas, manténdose “ad personam” en canto excedan as pactadas.

Artigo 7.- Organización do traballo.
A organización técnica e práctica do traballo corresponderalle á empresa.  

Artigo 8.- Período de proba
Poderase concertar por escrito un período de proba que en ningún caso poderá exceder de seis 

meses para persoas técnicas tituladas e de tres meses para o resto do persoal, salvo persoas non 
cualificadas, nese caso, a duración máxima será de 15 días laborais.

Durante o período de proba ambas as partes están obrigadas a realizar as experiencias que con-
stitúan o obxecto da proba. Durante o período de proba o traballador terá os dereitos e obrigacións 
correspondentes á súa categoría profesional e ao posto de traballo que desempeñe, como se fora 
do cadro de persoal, excepto os derivados da resolución da relación laboral, que poderá producirse 
a pedimento de calquera das partes durante o seu transcurso.

Unha vez transcorrido o período de proba sen que se produza a desistencia, o contrato terá plenos 
efectos e computarase o tempo dos servizos prestados na antigüidade na empresa. Se durante o 
período de proba sobreviñese unha situación de IT, por acordo entre as partes, poderá suspenderse 
o seu cómputo. 

Artigo 9.- Ascensos.
Haberá que aterse ao disposto na lexislación vixente que resulte de aplicación.
Artigo 10.- Traballos doutras categorías.
a) Traballos de categoría superior.
A persoa que realice funcións de categoría superior ás que correspondan á categoría profesional 

que tivese recoñecida por un período superior a seis meses durante un ano ou oito durante dous 
anos consolidará a devandita categoría.

Cando desempeñe funcións de categoría superior pero non proceda legal ou convencionalmente 
o ascenso, a persoa terá dereito á diferenza retributiva entre a categoría asignada e a función que 
efectivamente realice.

b)Traballos de categoría inferior
Se por conveniencia da empresa se destina a unha persoa para realizar traballos de inferior 

categoría a aquela na que estea adscrita, sen que con isto prexudique a formación profesional, 
única forma admisible na que se poida efectuar, a persoa conservará o salario correspondente á 
súa categoría.

Artigo 11.- Xornada laboral.
Con carácter xeral a xornada laboral será de 40 horas semanais de traballo efectivo, en media, de 

acordo co Estatuto dos traballadores, cun máximo de 1.808 horas en cómputo anual para o exercicio 
de 2026 e de 1.800 horas para o exercicio de 2027.

Sen prexuízo da aplicación do previsto no Real decreto 1561/1995 e demais disposicións espe-
cíficas do sector do transporte, a xornada será con carácter xeral partida, sen prexuízo de que por 
razóns organizativas a empresa estableza xornadas continuadas.

A distribución poderá realizarse de forma irregular por necesidades organizativas obxectivas, 
respectando en todo caso os límites legais e convencionais de xornada, os descansos e o aviso 
previo mínimo.

A xornada no transporte regular:
A xornada considerarase continuada cando se realice de forma ininterrompida tanto en servizos 

que se presten sen tacógrafo ou con tacógrafo en out, sen máis interrupcións que as legalmente 
previstas.

No caso de xornada continuada esta non superará, con carácter xeral, as 9 horas diarias de 
traballo efectivo. En todas as situacións en que se exceda o tope máximo de xornada, estas horas 
serán compensadas pola empresa con días de descanso, a razón dun día por cada oito horas en 
contratos a xornada completa ou o seu equivalente no caso de contratación a tempo parcial ou, de 
mediar acordo, serán retribuídas. 

A xornada considerarase partida cando no curso desta se produza un descanso (só un) dunha 
hora ou máis, que será fóra do vehículo. 

Período de traballo diario
Entenderase como tal o tempo transcorrido desde o inicio efectivo da xornada, inmediatamente 

posterior a un período de descanso diario ou semanal, ata a súa finalización, que terá lugar co inicio 
do seguinte descanso diario obrigatorio. O devandito período comprenderá a totalidade do tempo en 
que a persoa traballadora permaneza ao dispor da empresa, incluíndo expresamente:

- O tempo de condución.
- Os demais tempos de traballo efectivo.
- O tempo de presenza.
- Outros tempos: os descansos, as interrupcións da condución e/o pausas con independencia da 

súa denominación ou cualificación formal.
Todo o tempo comprendido dentro do período de traballo diario terá carácter retribuído, xa sexa 

como traballo efectivo, tempo de presenza ou dispoñibilidade e outros tempos, de conformidade co 
establecido no presente convenio, sen que poida existir ningún período non retribuído entre o inicio 
e fin da xornada, salvo o período de descanso nas xornadas partidas.

Para os efectos de control e cómputo, o período de traballo diario iniciarase e finalizará co pri-
meiro e último rexistro do tacógrafo, respectivamente, ou do sistema de rexistro horario que teña 
establecido a empresa.

Tempo de traballo efectivo:
Comprenderá o tempo diario en que a persoa traballadora se atope ao dispor da empresa e no 

exercicio da súa actividade, dentro do período de traballo diario, e incluirá o tempo dedicado á con-
dución e outros traballos.

No momento de traballo efectivo seralle de aplicación a duración máxima da xornada ordinaria 
prevista neste convenio e os límites establecidos para as horas extraordinarias no artigo 35 do Es-
tatuto dos traballadores. O exceso mensual de 164,36 horas de traballo efectivo (ou o equivalente 
nos casos de IT ou vacacións durante o mes) en cómputo bimensual, serán consideradas como 
horas extraordinarias.

No exercicio de 2027 as horas de traballo efectivo ao mes serán 163,64 horas en computo bi-
mensual.

A duración do tempo de traballo efectivo dos traballadores móbiles non poderá superar as coren-
ta (40) horas semanais de media en cómputo bimensual nin exceder en ningún caso das sesenta 
horas semanais. O exceso, de producirse, terá a consideración de horas extraordinarias.

Tempo de presenza:

Considerarase tempo de presenza todo aquel no que a persoa traballadora se atope ao dispor 
da empresa, sen prestar traballo efectivo, sempre que non constitúan períodos de pausa ou des-
cansos.

As horas de presenza non computan a efectos da duración máxima da xornada de traballo, nin 
para o límite máximo de horas extraordinarias.

O tempo de presenza forma parte do período de traballo diario e terá carácter retribuído nos 
termos previstos legal e convencionalmente, sen que iso poida implicar a súa exclusión do cómputo 
do tempo total de permanencia do traballador ao dispor da empresa, nin a existencia de tempo non 
retribuído dentro da xornada.

Outros tempos:

As interrupcións da condución, as pausas operativas e os segundos ou posteriores descansos 
fóra do municipio do centro de traballo ou do domicilio do traballador, cando se produzan dentro 
do período de traballo diario, serán compensadas economicamente conforme co previsto neste 
convenio.

Tempo de descanso:

Período ininterrompido durante o cal a persoa traballadora non estará ao dispor da empresa, 
pode dispoñer libremente do seu tempo, sen obrigación de permanencia no vehículo nin no centro 
de traballo, e sen suxeición a instrucións, localización ou dispoñibilidade ningunha.

Tipos de tempos de descanso:

- Entre xornada, en xornadas partidas, de polo menos unha hora.

- Descanso diario: “Sen prexuízo da aplicación das normas nesta materia para o transporte por 
estrada, os condutores de vehículos de transporte regular de uso xeral e especial terán dereito, 
como norma xeral, a un descaso entre xornadas de 12 horas ininterrompidas”.

- Excepcionalmente, no servizo discrecional, o devandito descanso poderá ser de 10 horas du-
rante un máximo de tres días á semana, compensándose as diferenzas de menor número de horas 
de descanso na semana seguinte, engadíndoas ao descanso semanal correspondente.

- Descanso semanal de 45 horas en media mensual.

Os tempos de descanso non formarán parte do período de traballo diario, nin terán carácter 
retribuído, sen prexuízo do disposto na normativa legal ou convencional aplicable sobre descansos 
diarios e semanais.

Xornada de persoas acompañantes de transporte escolar:

Dadas as dificultades para o cómputo da duración da xornada do persoal acompañante, en 
particular os tempos empregados en baleiro, a xornada do persoal acompañante calcularase 
respectando as cláusulas sociais asinadas entre a Xunta de Galicia, sindicatos e Patronal. Esta-
blecéndose para o cálculo da xornada a situación máis favorable de:

a) En función do tempo que transcorre desde que inicia a actividade no vehículo de servizo de 
transporte escolar ou integrado no punto establecido pola empresa para o efecto, ata que baixa do 
autobús do servizo de transporte escolar ou integrado.

b) En función do tempo previsto no contrato para o percorrido da ruta de transporte escolar de 
uso especial ou integrado, desde a cabeceira da ruta ata o centro escolar, multiplicando por dous 
cada unha das saídas ou entradas que o acompañante realice ao centro.

En todo caso, como mínimo, a duración do contrato será de dúas horas ao día.  

Control e cualificación dos tempos: 

O control do tempo de traballo efectivo, de presenza, de pausa ou de descanso realizarase a 
través do tacógrafo ou do sistema de rexistro horario establecido pola empresa. Todo iso en virtude 
das definicións de tempos determinadas no presente artigo.

Comunicación dos cuadrantes de xornada: 

A empresa elaborará para os servizos regulares de uso xeral ou de uso especial de escolares 
un cuadrante semanal, de luns a domingo, que será coñecido con, polo menos, dúas semanas de 
antelación ao seu inicio. O citado cuadrante incluirá os días de traballo e de descanso. Nos supostos 
de traballo a quendas indicarase a quenda correspondente. Desta forma, toda persoa traballadora 
coñecerá, de forma individualizada e con polo menos dúas semanas de antelación, os días de tra-
ballo, a quenda para realizar e os días libres nun período semanal. O citado cuadrante, polo que se 
refire aos días de descanso, terá que ser respectado en todo caso pola empresa. 

Os concretos servizos para prestar e o vehículo serán comunicados non máis tarde do día ante-
rior antes das 15 horas.

Ocasionalmente, e coa finalidade de atender algún asunto de carácter privado, calquera per-
soa traballadora, con suficiente antelación, poderá solicitar unha modificación do día de descanso 
establecido en cuadrante, que deberá ser atendida a condición de que sexa compatible coas obri-
gacións legais en materia de descansos e coas necesidades organizativas da empresa. 

Do mesmo xeito, a empresa poderá propoñer unha modificación dos días de descanso previstos, 
comunicándoo con antelación suficiente, para dar resposta a situacións imprevisibles para a orga-
nización da empresa, tendo a persoa traballadora a elección de aceptación ou non da devandita 
modificación. 

As persoas traballadoras conservarán o dereito á actual regulación se constitúe no seu conxunto 
unha condición máis beneficiosa

Artigo 12.- Permiso de conducir.
As persoas ás que, como consecuencia de conducir un vehículo da empresa, por orde e conta 

dela, se lles retire o carné de conducir por tempo non superior a seis meses, serán asignados duran-
te este tempo a outro traballo aínda que sexa de categoría profesional inferior, nalgún dos servizos 
dos que dispoña a empresa, e seguirá percibindo o salario correspondente á súa categoría.

O disposto no presente artigo non será de aplicación nos casos de reincidencia dentro da vixen-
cia do convenio, quedando excluído deste beneficio as persoas que sexan privadas do permiso de 
conducir como consecuencia do consumo de drogas ou inxestión de bebidas alcohólicas.

Se unha persoa fose encarcerada como consecuencia dun accidente involuntario prestando 
servizos á empresa, esta estará obrigada a defendelo ante os tribunais e xestionar a súa liberdade, 
prestando a fianza que para isto sexa necesaria.

Será voluntario para a empresa o pagamento das retribucións ao persoal que non poida traballar 
no caso expresado no parágrafo anterior, pero unha vez ditado o auto de sobresemento ou senten-
za absolutoria, serán abonados todos os atrasos a teor de salario máis a antigüidade.

Artigo 13.- Recibo de liquidación.
Toda persoa que cese na empresa poderá someter o recibo de liquidación ou documento que 

poña fin á relación laboral, antes de asinalo, á supervisión do comité da empresa ou do delegado de 
persoal e, no seu lugar, á do sindicato ao que estea afiliado.

Artigo 14.- Pago de salarios.
A liquidación e pago de salarios farase puntual e documentalmente, realizándose entre o día 1 e 

5 de cada mes. O interese anual por mora no pago do salario será do 10% da débeda.
Artigo 15.- Salario base.
Todos os conceptos previstos nas táboas salariais, excepto os que expresamente se cuanti-

fiquen neste acordo, serán actualizados como segue:
Ano 2025: aboarase unha paga única de 700 euros.
Ano 2026: incrementarase a táboa salarial de 2024 nun 6,3%, abonando os salarios desde o mes 

de xaneiro de 2.026.
Ano 2027: incrementaranse os salarios de 2026 nun 4,1% con revisión a IPC real para incorporar 

a táboas en xaneiro de 2028.
Artigo 16.- Paga de marzo.
O persoal, tanto fixo como eventual ou interinos, terán dereito a percibir unha cantidade consis-

tente en trinta días de salario base máis antigüidade. A paga de marzo aboarase por anos vencidos, 
antes do 15 de marzo. As persoas que ao 31 de decembro leven menos de 1 ano ao servizo da 
empresa terán dereito á parte proporcional correspondente do tempo traballado, computándose 
este sempre en días naturais. Unicamente non se computará para os efectos de participación en 
beneficios a excedencia voluntaria. A devandita paga poderá ser aboada de forma proporcional ao 
longo das distintas nóminas mensuais.

Artigo 17.- Gratificación de actividade.

O persoal afectado polo convenio percibirá unha gratificación de actividade en 2026, equivalente 
a 6,18 € por día efectivamente traballado. En 2027 a súa contía será de 6,43 € por día efectiva-
mente traballado. 

Artigo 18.- Gratificación do condutor perceptor.

O condutor perceptor, cando desempeña simultaneamente as funcións de condutor – cobrador, 
percibirá un complemento salarial do 20% do salario base, se é o caso, por cada día que realice 
ambas as dúas funcións.

Artigo 19.- Complemento de antigüidade

O persoal fixo terá como complemento persoal de antigüidade un aumento periódico polo tempo 
de servizo prestado á mesma empresa, consistente como máximo en 2 bienios e 5 quinquenios 
da contía que despois se expresa. O módulo para o cálculo e aboamento do complemento persoal 
de antigüidade, será o último salario base percibido polo traballador, servindo o devandito módulo 
non só para o cálculo dos bienios e quinquenios de novo vencemento, senón tamén para o dos xa 
perfeccionados. As contías do complemento persoal de antigüidade serán do 5% para os dous pri-
meiros bienios e do 10% para o quinquenio a partir do segundo.

A data inicial do cómputo de antigüidade será a do ingreso na empresa. Para o cómputo da anti-
güidade terase en conta todo o tempo servido nunha mesma empresa, considerándose como efec-
tivamente traballados os meses e días nos que percibise salario ou remuneración, ben sexa polos 
servizos prestados ou en vacacións, licenzas retribuídas e cando reciba unha prestación económica 
por accidente de traballo ou enfermidade. Así mesmo será computable o tempo de excedencia for-
zosa por nomeamento para un cargo político ou sindical. Pola contra, non se estimará o tempo que 
permanecese en excedencia voluntaria.

Computaranse estes aumentos en razón dos anos de servizo na empresa, calquera que sexa o 
grupo profesional ou a categoría na que se atope encadrado, estimándose, así mesmo, os servizos 
prestados en período de proba e polo persoal interino, eventual e complementario, cando estes 
pasen a ocupar praza no cadro de persoal fixo.

Os aumentos por ano de servizo comezarán a producirse a partir do primeiro día do mes seguinte 
no que se cumpre o bienio ou quinquenio. O traballador que cese definitivamente na empresa e que 
posteriormente ingrese de novo nesta só terá dereito a que se lle compute a antigüidade desde a 
data deste novo ingreso, perdendo todos os dereitos de antigüidade anteriormente obtidos. Para o 
máximo de bienios e quinquenios que establece este artigo terase en conta os xa producidos con 
anterioridade á vixencia da ordenanza aprobada pola Orde do 20 de marzo de 1971.

Artigo 20.- Horas extraordinarias.

Haberá que aterse á normativa vixente en cada momento, sobre réxime de horas extraordinarias 
no sector do transporte.

Artigo 21.- Pagas extraordinarias
As gratificacións extraordinarias de xuño e decembro aboaranse na contía de trinta días de sala-

rio base máis antigüidade. Previo acordo entre a representación legal dos traballadores e a empre-
sa, ou entre os traballadores e a empresa, no caso de que non exista a devandita representación 
legal, poderá ratearse as dúas pagas extraordinarias entre as outras doce pagas.

Artigo 22.- Gratificación dispoñibilidade horaria 
Cando o persoal de condución supere as 12 horas no período de traballo diario (entre o inicio e 

o fin de xornada), percibirá 5 euros por hora de exceso ou en proporción por fracción de máis de 15 
minutos con independencia das pausas ou descansos realizados durante a xornada.

Por exemplo: se se excede de 1 hora e 10 minutos, pagarase 1 hora e 15 minutos, se se excede 
en 1 hora e 24 minutos pagarase 1 hora e 30 minutos, se se excede 1 hora e 40 minutos pagarase 
1 hora e 45 minutos, se se excede en 1 hora e 50 minutos pagaranse 2 horas. Igual criterio para o 
exceso inferior a 1 hora, é dicir, excesos entre 1 e 15 minutos abónanse 15 minutos, entre 16 e 30 
minutos abónanse 30 minutos, entre 31 e 45 minutos abónanse 45 minutos, entre 45 e 60 minutos 
abonarase 1 hora.

Artigo 23.- Complemento de transporte discrecional
As persoas traballadoras que realicen transporte discrecional percibirán como complemento:
- Se o servizo ten unha duración superior a 5 horas e inferior a 24 horas, 11 euros ao día.
- Se o servizo ten unha duración superior a 24 horas, 17 euros ao día.
- Se ou servizo é fóra da Península Ibérica, 50 euros ao día.
Artigo 24.-Complemento de traballo en festivos e días especiais:
As persoas traballadoras que presten servizos en calquera dos días festivos nacionais, autonómi-

cos ou locais, ademais do seu salario polas horas traballadas o día ou días festivos, terán dereito 
a percibir por cada día festivo a falta de compensación do descanso, en aplicación do previsto no 
Real decreto 2001/1983, 50 euros en concepto de complemento excepto os días 25 de decembro e 
1 de xaneiro, nos que se percibirán 100 euros. 

Tamén terán unha retribución específica os días 24 e 31 de decembro, considerados días sinalados 
que non festivos, nos que se percibirán 100 euros por día se a xornada do día se desenvolve en todo 
ou en parte pola tarde. Esta gratificación denominarase “gratificación de festivos”.

Se o día festivo coincide en día de descanso semanal do traballador este terá dereito a outro día 
en substitución ou á súa retribución nos termos referidos.

Artigo 25.- Gratificación de presenza 
Dada a dificultade en ocasións de diferenciar os tempos de libre disposición, presenza, espera, 

outros tempos, etc., aquelas interrupcións/pausas superiores a unha hora, excluído o tempo de des-
canso semanal, o descanso diario e o tempo previsto para comer, computarase ao 50% e aboarase 
como gratificación de presenza do modo seguinte:

Salario base (32,85) x 455 días = 14.945 €/ano : 1.808 = 8,26 €/hora 

No caso de que a persoa traballadora non alcance as horas de traballo efectivo previstas no mes 
(164,36 horas), as horas para aboar de presenza compensaranse coas de traballo ata chegar ás de 
traballo efectivo previstas para o mes.

No caso de que durante o intervalo descrito anteriormente a persoa traballadora perciba axuda 
de custo, deducirase unha hora do total de horas de presenza para aboar.

Artigo 26.- Axudas de custo
Cando o persoal teña que comer ou facer noite fóra do domicilio do seu centro de traballo, os 

servizos de comida e aloxamento serán facilitados pola empresa. Cando o persoal deba de afrontar 
os gastos xerados por aloxamento, estes deberán ser reembolsados pola empresa na súa totali-
dade cando superen os importes asignados para estes conceptos nas táboas salariais anexas e 
previa xustificación. Os gastos de comida e cea afrontadas polo traballador serán compensados 
coas axudas de custo previstas en táboas.

Engadirase axuda de custo de almorzo para o persoal que por razóns do servizo deba de facer 
noite fóra da localidade do seu centro de traballo. A percepción da axuda de custo por facer noite 
esixirá sempre factura do establecemento hoteleiro para o seu reembolso.

O persoal terá dereito a percibir a axuda de custo de comida cando non dispoña de, polo menos, 
unha hora completa no seu lugar de residencia habitual entre as 12.00 horas e as 15.30 horas. O 
traballador terá dereito a percibir a axuda de custo de cea cando o cesamento da súa actividade 
laboral sexa despois das 23.00 horas e, terá dereito ao reembolso dos gastos de noitada que xus-
tifique con factura cando por razóns do servizo deba facer noite fóra do seu domicilio. A contía das 
axudas de custo fixaranse nas táboas salariais. 

Artigo 27.- Traballo nocturno.
As persoas que presten servizo entre as 22.00 e as 6.00 horas percibirán por cada hora unha 

gratificación do 25% da hora ordinaria (sen antigüidade) salvo que o seu salario fose fixado aten-
dendo ao carácter nocturno da súa xornada de traballo. 

Artigo 28.- Gratificación polo transporte de correos
Os cobradores de liñas interurbanas que sexan portadores de correo percibirán unha gratifi-

cación de 0,52 euros polos días que efectivamente presten tal servizo en 2026 e 0,54 en 2027.
Artigo 29.- Quebranto de moeda.
Establécese por quebranto de moeda unha cantidade mensual equivalente ao salario de 1 día.
Artigo 30.- Contrato de formación laboral
Para as persoas con limitación de quilometraxe contratadas como aprendices, mentres dure a 

dita limitación imposta administrativamente, o salario que percibirán será o determinado no artigo 
11 do Estatuto dos traballadores. Unha vez terminado o devandito período de limitación, o salario 
será o da categoría de condutor.

Para os aprendices das restantes categorías, as retribucións durante o primeiro ano de vixencia 
serán as establecidas pola lexislación vixente e o tempo restante pasarán a percibir o salario da 
categoría profesional á que estivesen adscritos. 

Durante toda a vixencia dos contratos de formación laboral manteranse as cotizacións á Seguri-
dade Social establecidas no artigo 11 do Estatuto dos traballadores.

Artigo 31.- Eventuais a tempo parcial
As persoas traballadoras que realicen traballos fixos e xornais na empresa, pero de carácter non 

permanente ou descontinuo, deberán ser chamadas sempre que sexan necesarios os seus servi-
zos e terán a consideración de fixos de traballos descontinuos. Tendo en conta as peculiaridades 
da actividade do sector de transporte de viaxeiros por estrada, acórdase, con base no disposto no 
artigo 16.5 do Estatuto dos traballadores, que se poidan realizar contratos fixos descontinuos a 
tempo parcial.

Os condutores de autobús só poderán ser contratados como fixos descontinuos a tempo completo.
Artigo 32.- Persoal con capacidade diminuída. 
As empresas deberán axustar ao persoal coa capacidade diminuída pola idade e outras circunstan-

cias antes da súa xubilación ou retiro e destinalos a outros traballos adecuados ás súas condicións 
sempre que exista praza vacante. O persoal acollido a esta situación non excederá o 5% do total da 
categoría respectiva.

Artigo 33.- Recoñecementos médicos, probas de alcol e drogas se o autobús leva alcoholímetro.
Establécese a realización obrigatoria, que salvo acordo coa representación legal das persoas 

traballadoras será en horario laboral, dun recoñecemento médico exhaustivo anual a todo o persoal 
de condución, remitindo este informe ao interesado/a. Garantirase a confidencialidade dos informes 
médicos entre os servizos médicos e o persoal.

O alcance do recoñecemento médico establecerase pola comisión paritaria.
Cando o vehículo leve instalado un dispositivo “alcoholímetro/etilómetro antiarranque”, de control 

de consumo de alcol ou drogas, o seu uso será obrigatorio para o persoal de condución.
Artigo 34.- Compensación no caso de baixa por accidente ou enfermidade.
A empresa completará a prestación da Seguridade Social por incapacidade temporal durante 12 

meses ata o cento por cento da base reguladora da persoa traballadora sempre que esta derive de 
accidente laboral.

No caso de baixa por enfermidade común, as empresas completarán ata o 100% do salario dos 
traballadores desde o día 16 ata o 60 como máximo inclusive.

Cando a xuízo da empresa existan indicios razoables para presumir algunha irregularidade na 
situación de baixa por accidente ou enfermidade común poderase requirir ao traballador para que 
se someta ao recoñecemento do facultativo que a empresa designe, sendo a cargo desta os gastos 
que se orixinen por tal motivo.

Artigo 35.- Roupa de traballo.
As empresas estarán obrigadas a facilitarlle ao persoal roupa de traballo. Por acordo entre o 

comité de empresa ou delegado de persoal e a dirección do centro de traballo poderase substituír a 
roupa de traballo por unha axuda económica mensual acordada por ambas as dúas partes.

Artigo 36.- Vacacións.

Todo o persoal ao servizo das empresas afectadas polo presente convenio gozará dun período 
de vacacións anuais de 30 días naturais, retribuídas a razón do salario base máis antigüidade e 
gratificación de actividade. Neste caso a gratificación de actividade será abonada por 25 días. O 
período do seu desfrute fixarase de común acordo entre a empresa e a persoa traballadora, que 
tamén poderán convir na división en dúas do período total. A falta de acordo, seguiranse os criterios 
seguintes:

- A empresa poderá excluír como período de vacacións o que coincida coa maior actividade pro-
dutiva estacional da empresa, tras a consulta cos representantes legais dos traballadores.

- Por acordo entre a empresa e os representantes legais dos traballadores poderanse fixar os 
períodos de vacacións de todo o persoal xa sexa en quendas organizadas sucesivamente, xa sexa 
coa suspensión total de actividade laboral, sen máis excepción que as tarefas de conservación, 
reparación e similares.

- Cando exista un réxime de quendas de vacacións, as persoas con responsabilidades familiares 
teñen preferencia para que as súas coincidan cos períodos de vacacións escolares.

- Se existe desacordo entre as partes, a xurisdición competente fixará a data que corresponda 
para o desfrute e a súa decisión será irrecurrible. O procedemento será sumario e preferente.

O calendario de vacacións fixarase en cada empresa, o persoal coñecerá as datas que lle correspon-
den dous meses antes, polo menos, do comezo do desfrute.

Artigo 37.- Permisos e licenzas.

O persoal terá dereito a desfrutar de permiso retribuído nos casos que se establecen a continu-
ación, así como en aqueles outros que estableza a lexislación vixente.

a) 15 días naturais, no caso de matrimonio ou rexistro como parella de feito.

b) Cinco días por accidente ou enfermidade grave, hospitalización ou intervención cirúrxica sen 
hospitalización que precise repouso domiciliario do cónxuxe, parella de feito ou parentes ata o se-
gundo grao por consanguinidade ou afinidade, incluído o familiar consanguíneo da parella de feito, 
así como de calquera outra persoa distinta das anteriores que conviva coa persoa traballadora no 
mesmo domicilio e que requira o coidado efectivo daquela.

c) Dous días polo falecemento do cónxuxe, parella de feito ou parentes ata o segundo grao de 
consanguinidade ou afinidade. Cando con tal motivo a persoa traballadora necesite facer un despra-
zamento para o efecto, o prazo ampliarase en dous días.

d) 1 día por traslado de domicilio habitual.

e) Un día de asuntos propios remunerados, con aviso previo de 15 días. Salvo urxencia xustificada.

f) Dous días retribuídos no caso de matrimonio de fillos.

g) 30 días de permiso non retribuído, con aviso previo de 30 días, e cun máximo dun dez por cen 
do persoal de forma simultánea.

h) A persoa traballadora dispoñerá dun día de licenza sen soldo, avisando previamente con 15 
días de antelación. Só poderán acceder a esta licenza un 10% dos traballadores por empresa de 
forma simultánea.

i) Polo tempo indispensable para o cumprimento dun deber inescusable de carácter público ou 
privado. Cando conste nunha norma legal ou convencional un período determinado haberá que 
aterse ao que dispoña en canto á duración da ausencia e á súa compensación económica.

j) As persoas traballadoras por lactación dun fillo menor de nove meses terán dereito a unha hora 
de ausencia do traballo, que poderán dividir en dúas fraccións de media hora. A muller pola súa 
vontade poderá substituír este dereito por unha redución da xornada normal nunha hora coa mes-
ma finalidade. Permítese e establécese a acumulación das horas de lactación en 17 días, xornadas 
completas, de permiso de forma continua e sen ningún tipo de interrupción.

k) Quen por razón de garda legal teña ao seu coidado directo algún menor de seis anos ou a una 
persoa con discapacidade física ou psíquica que non desempeñe outra actividade retribuída, terá 
dereito a unha redución da xornada de traballo entre un terzo e un máximo da metade de duración 
daquela, coa diminución proporcional do salario.

l) Terá o mesmo dereito quen precise encargarse do coidado directo dun familiar, ata o segundo 
grao de consanguinidade ou afinidade, que por razóns de idade, accidente ou enfermidade non 
poida valerse en por si e que non desempeñe actividade retribuída.

Artigo 38.- Seguro de accidente laboral
A empresa contratará, totalmente ao seu cargo, un seguro colectivo a favor do seu persoal tra-

ballador de 40.000,00 euros por cada un, de forma que en caso de morte, invalidez permanente 
total, absoluta e gran invalidez, todas elas derivadas de accidente laboral ao servizo da empresa. 
No seu caso, a cantidade citada será cobrada polo cónxuxe supérstite e na súa falta polos herdeiros 
legais.

Este seguro non constitúe unha substitución das obrigacións da empresa en materia de Seguri-
dade Social, senón un complemento desta.

A empresa que á data da publicación do convenio non dispoña de póliza de seguros, deberá 
subscribila no prazo máximo de 60 días, contados a partir da súa publicación no BOP.

Artigo 39.- Xubilación forzosa
As persoas incluídas no ámbito de aplicación do convenio xubilaranse obrigatoriamente cando 

cumpran a idade legalmente establecida e teñan o período de cotización suficiente para acceder á 
pensión de xubilación. Esta circunstancia operará automaticamente. A empresa, aos meros efectos 
informativos, poderá comunicar por escrito á persoa interesada a extinción do seu contrato por esta 
causa, dentro do mes antes de cumprir a idade de xubilación.

Artigo 40.- Xubilación parcial.
As empresas e as persoas traballadoras poderán pactar, previa existencia de común acordo po-

las partes, xubilacións anticipadas de conformidade co disposto na lexislación vixente.

Artigo 41.- Curso CAP e formación 
O tempo dedicado á obtención do CAP terá a consideración de tempo de traballo efectivo e como 

tal haberá de pagarse.
Todos os gastos orixinados incluídas as taxas para a expedición da tarxeta serán sufragados 

pola empresa empregadora.
Se por razóns técnicas ou organizativas esta formación se realizase despois da xornada laboral 

ou en día de descanso, as horas dedicadas a esta formación serán aboadas como horas ordinarias 
de traballo ou, de existir acordo, ser compensado con tempo de descanso. 

Artigo 42.- Obrigacións do persoal de condución e das empresas. 
As persoas traballadoras con categoría de persoal de condución informarán á empresa, no mo-

mento da súa contratación ou en calquera outro a requirimento desta, dos puntos que nese mo-
mento posúen no seu permiso de condución. Igualmente deberán informar á empresa con carácter 
inmediato da perda de puntos e, en especial, cando lles queden catro puntos ou menos en permiso 
de conducir, co obxecto de que a empresa poida asesoralos con respecto ao curso de recuperación 
de puntos.

Así mesmo, o persoal de condución está obrigado a entregar á empresa os discos diagrama ou 
follas de rexistro do tacógrafo que non sexan estritamente necesarias para o cumprimento do esta-
blecido na normativa no relativo ás follas de rexistro a conservar a bordo do vehículo. No seu caso, 
facilitarán a descarga dos datos da tarxeta dixital. Igualmente, se cesan no seu posto de traballo, 
deberán facilitar ás empresas a descarga dos datos da súa tarxeta antes de abandonala.

As empresas entregarán ao persoal de condución que o solicite os arquivos mensuais TGD da 
súa tarxeta de condutor

Artigo 43.- Dereitos sindicais
As empresas poderán deducir, a través das nóminas, as cotas correspondentes aos afiliados 

das centrais sindicais. As persoas interesadas deberán solicitalo por escrito á dirección da em-
presa. Os importes retirados serán entregados ás persoas ou entidades que designe a central 
sindical correspondente.

Artigo 44.- Garantías sindicais
Ningún membro do comité de empresa ou delegado de persoal poderá ser despedido ou san-

cionado durante o exercicio das funcións, nin dentro do ano seguinte ao seu cesamento, salvo que 
este se produza por revogación ou dimisión, e sempre que o despedimento ou a sanción se basee 
na actuación do traballador no exercicio legal da súa representación.

Se o despedimento ou calquera outra sanción por supostas faltas graves ou moi graves obe-
decese a outra causa, deberase tramitar un expediente contraditorio no que serán oídos, ademais 
do interesado, o comité de empresa ou os restantes delegados de persoal. Non poderá ser dis-
criminado na súa promoción económica ou profesional por causa ou razón do desempeño da súa 
representación.

Poderá exercer a liberdade de expresión no interior da empresa, en materias propias da súa 
representación, podendo publicar ou distribuír, sen perturbar o normal desenvolvemento do proceso 
produtivo, aquelas publicacións de interese laboral ou social, exercendo tales tarefas coa norma 
legal vixente para o efecto.

Artigo 45.- Excedencia
1. A excedencia poderá ser voluntaria ou forzosa. A forzosa dará dereito á conservación do posto de 

traballo e ao cómputo de antigüidade durante a súa vixencia, concederase pola designación ou elección 
para o cargo público que imposibilite a asistencia ao traballo. O reingreso deberá ser solicitado dentro do 
mes seguinte ao cesamento no cargo público.

2. A persoa con polo menos unha antigüidade na empresa dun ano, ten dereito a que se lle 
recoñeza a posibilidade de situarse en excedencia voluntaria por un prazo non menor a catro meses 
e non maior de cinco anos. Este dereito só poderá ser exercitado novamente se transcorreron catro 
anos desde o final da anterior excedencia.

3. Os proxenitores terán dereito a un período de excedencia voluntaria non superior a tres anos 
para atender ao coidado de cada fillo, contado desde a data de nacemento deste. Os sucesivos fillos 
darán dereito a un novo período de excedencia que, de ser o caso, poñerán fin ao que se viñese des-
frutando. Se o pai e a nai traballan só un deles poderá exercitar este dereito.

4. Poderá solicitar o seu pase á situación de excedencia na empresa as persoas que exerzan 
funcións sindicais de ámbito provincial ou superior, mentres dure o exercicio do seu cargo repre-
sentativo.

5. A persoa excedente só conserva un dereito preferente ao reingreso nas vacantes de igual ou 
similar categoría á súa, se existise ou se producise na empresa.

6. Quedan excluídas as persoas con contrato eventual de duración igual ou inferior a dous anos.
Artigo 46.-  Desconexión dixital
1. Garantirase ás persoas traballadoras o dereito á desconexión dixital unha vez finalizase a 

xornada laboral. 
Esta medida comprende o dereito a non responder ningunha comunicación, fora cal fora o medio 

empregado (whatsapp, correo electrónico, chamada telefónica...) unha vez finalizada a xornada 
laboral salvo que concorran circunstancias imprevistas, de urxencia ou forza maior. 

Isto implica que aquelas persoas traballadoras que realicen comunicacións fose cal fose o medio 
establecido deben asumir expresamente que non terán resposta ata o primeiro día hábil da persoa 
destinataria, dentro do seu horario habitual e, polo tanto non poder dar por notificada a comuni-
cación ata ese momento. 

2. Considerarase que concorren circunstancias imprevistas, de urxencia ou forza maior en 
supostos que poidan supoñer un risco para as persoas ou un potencial prexuízo empresarial. 
Nestes supostos, o contacto realizarase mediante chamada telefónica no teléfono facilitado para 
estes efectos. O tempo de traballo requirido baixo estas circunstancias terá a consideración de 
tempo efectivo de traballo, segundo a normativa laboral vixente. En atención ás particularidades 
do sector e cada empresa, podería valorarse o establecemento dun protocolo de comunicación 

e xustificación destas circunstancias á representación legal das persoas traballadoras. Non se 
aplicará a aquelas persoas traballadoras que teñan encomendada a función de xestión das cir-
cunstancias imprevistas, de urxencia ou forza maior anteriormente referidas. 

3. O dereito de desconexión dixital comprende os períodos de vacacións, permisos e licenzas, 
descanso semanal e diario, incapacidades ou excedencias. 

4. O efectivo exercicio do dereito á desconexión dixital non repercutirá na formación e  desen-
volvemento profesional das persoas traballadoras. 

5. Para unha mellor xestión do tempo de traballo, adoptaranse as seguintes medidas: 
a) Durante os períodos de ausencia, programaranse respostas automáticas, indicando as datas 

nas que non se estará dispoñible e designarase ao correo ou datos da persoa á que se lle asignen 
esas tarefas durante a ausencia.

b) Empregarase o envío retardado para garantir que as comunicacións cheguen dentro do horario 
laboral da persoa destinataria.

c) Convocaranse sesións de traballo, formación, reunións, videoconferencias durante a xornada 
laboral ordinaria de cada persoa traballadora e coa suficiente antelación para que as persoas poidan 
planificar a súa xornada, coa excepción xa contemplada na medida número 2.

d) Incluír nas convocatorias referidas no apartado anterior hora de inicio e de finalización.  A fin 
de garantir o dereito á desconexión dixital en relación coa efectiva conciliación da vida persoal, fa-
miliar e laboral, a convocatoria de reunións de traballo, tanto a nivel interno como as que se leven a 
cabo con clientes, así como a formación obrigatoria, realizaranse tendo en conta o tempo aproxima-
do de duración e non se estenderán ata máis tarde da finalización da xornada ordinaria de traballo, 
co fin de que non se vexa afectado o momento de descanso das persoas traballadoras.

e) No caso de distintos fusos horarios, trataranse de manter as comunicacións nos horarios de 
solapamento entre as distintas persoas ou no momento máis próximo posible ao devandito solapa-
mento, respectando os tempos de descanso. 

6. Implementaranse medidas de sensibilización e formación sobre o dereito de desconexión 
dixital a través das que se informará e formará ás persoas traballadoras sobre a necesaria protec-
ción deste dereito e o deber de respectalo por todo o cadro de persoal. Aquelas persoas que teñan 
responsabilidades sobre un equipo e/ou os superiores xerárquicos das persoas traballadoras deben 
fomentar e educar mediante a práctica responsable.

Artigo 47.- Comisión especial social
Co fin de promover o desenvolvemento privado e profesional dos traballadores e a eficacia 

económica e maior competitividade das empresas, créase unha comisión especial social do sector, 
que terá unha composición de 12 membros, 6 da representación patronal e 6 da representación 
sindical, sen prexuízo do que se estableza no seu regulamento en relación co quórum de asistencia 
e posibles delegacións de voto entre os devanditos membros.

Para un mellor cumprimento dos seus fins, a comisión creada poderá elaborar o seu propio 
regulamento de funcionamento, respectando en todo caso o principio de que para a válida adop-

ción de acordos será preciso o voto favorable da maioría de cada unha das dúas partes que for-
man parte dela.

Esta comisión constituirase nun prazo dun mes desde que o solicite calquera das partes, e terá 
as seguintes funcións:

a) Formación dos traballadores. As partes asinantes, valorando a importancia do Acordo nacional 
de formación continua asinado entre as organizacións patronais e sindicais máis representativas, 
así como as obrigacións derivadas do disposto no Real decreto 1032/2007, do 20 de xullo, polo que 
se regula a cualificación inicial e a formación continua dos condutores de determinados vehículos 
destinados ao transporte por estrada, acordan fomentar a formación dos traballadores do seu ám-
bito, de conformidade co establecido no citado Acordo, e para ese efecto encoméndalle á comisión 
creada a realización de estudos, análises e diagnósticos das necesidades de formación continua 
das empresas e traballadores do sector na provincia de Ourense, así como a realización de activ-
idades que contribúan á promoción e desenvolvemento privado e profesional, e á adaptación dos 
traballadores e das empresas aos cambios tecnolóxicos no sector, procurando tanto o desenvolve-
mento das competencias e das cualificacións profesionais como a recualificación dos traballadores 
ocupados, que permitan compatibilizar a maior competitividade das empresas coa formación indi-
vidual dos traballadores.

b) Permiso de conducir. Tendo en conta que a necesidade de conducir é consubstancial á 
prestación do traballo por parte da maioría do persoal do sector, a privación ou suspensión do 
permiso de conducir necesario para ese efecto supón a imposibilidade de levala a cabo, as partes 
asinantes encoméndanlle á comisión creada a realización dos estudos e a elaboración das propos-
tas que permitan afrontar estas situacións.

Artigo 48. - Lei de igualdade.
As relacións laborais nas empresas deberán estar presididas polos principios de igualdade e non 

discriminación, entre outras causas, por razón de xénero. As empresas realizarán e levarán a cabo 
os seus mellores esforzos para lograr a igualdade de xénero adoptando medidas dirixidas a evitar 
calquera tipo de discriminación laboral entre homes e mulleres. No caso de empresas de máis de 
50 traballadores, as medidas de igualdade a que se refiren o parágrafo anterior, estableceranse 
a través da elaboración dun Plan de igualdade, que deberá ser obxecto de desenvolvemento nos 
termos e condicións establecidos legalmente.

Anexo I. Acordo marco galego de subrogación do sector do transporte de viaxeiros por 
estrada

Primeiro. Parte xeral
1º. O previsto no presente acordo marco será de aplicación aos servizos de transporte regu-

lar permanente de uso xeral, urbanos ou interurbanos, e regular de uso especial ou temporal de 
viaxeiros por estrada e ao Servizo Galego de Apoio á Mobilidade (065) con vehículos de tracción 
mecánica de máis de nove prazas incluída a de condutor, así como ao persoal de estacións de au-
tobuses, prestados en réxime de concesión administrativa ou por calquera das fórmulas de xestión 

indirecta de servizos públicos contempladas na Lei de contratos do sector público. E todo iso con 
independencia de que a empresa que preste ou vaia prestar este tipo de servizos se dedique a outra 
actividade de transporte ou da industria ou os servizos.

Dispoñer no presente acordo marco non prexulga a aplicación, cando sexa preciso, do regulado 
no artigo 44 do Estatuto dos traballadores en orde á sucesión de empresas.

2º. O disposto neste acordo marco en orde á sucesión e subrogación empresarial non será 
de aplicación nos supostos nos que a empresa saínte teña o carácter de Administración pública, 
estatal, autonómica, local ou institucional, nin cando se trate de empresas, entes ou organismos 
públicos dependentes de calquera das administracións anteriormente citadas, salvo que as súas 
relacións laborais sexan reguladas polos acordos marco colectivos territoriais e/o autonómicos do 
ámbito funcional do presente acordo.

3º. O presente acordo marco ten como finalidade regular a situación dos contratos de traballo dos 
empregados de empresas concesionarias/prestadoras saíntes adscritos a este tipo de transporte de 
viaxeiros que finalicen por transcurso do seu prazo de outorgamento, ou por calquera outra causa, 
e sexan obxecto dun novo procedemento de selección dun novo prestador do servizo (empresa en-
trante). O regulado no presente acordo marco será de aplicación igualmente nos supostos nos que 
o servizo de transporte obxecto de licitación fose reordenado, unificado, modificado ou se lle dea 
outra denominación á administración titular.

4º. Para os efectos do presente acordo considérase «condutor/a adscrito/a» a todo/a aquel/a, 
que realice o seu traballo de forma habitual nos servizos relacionados no apartado 1º deste aparta-
do. Non perde esta consideración o/a condutor/a que puntualmente poida prestar servizos de trans-
porte diferentes a aquel ao que se atope adscrito/a, sempre que, en termos de xornada anual, estes 
últimos servizos non superen o 35% da xornada máxima ordinaria prevista nos convenios colectivos 
provinciais de aplicación, para o período avaliado, contemplada proporcionalmente nos supostos 
de contratos a tempo parcial, nos últimos catro meses efectivamente traballados inmediatamente 
anteriores á data de vencemento da concesión.

5º. En relación co resto do persoal (vendedores de billetes, talleres, administración, xestión, 
explotación, loxística e demais departamentos ou seccións) pertencente a outras categorías ou gru-
pos profesionais, consideraranse adscritos ao servizo, e por iso suxeitos de subrogación, aqueles 
empregados que desenvolvan a súa actividade, aínda que sexa en parte, no servizo concesional 
afectado.

6º. En canto a dereitos de información e consultas, as empresas virán obrigadas a entregar aos 
seus representantes sindicais documentación acreditativa dos/as traballadores/as adscritos/as en 
cada momento, a cada unha das concesións que teñan adxudicadas, descritos nos apartados 4º e 
5º anteriores. En ausencia de representación sindical, será a cada traballador da empresa ao que 
se lle comunique de xeito fidedigno a devandita adscrición. En ausencia de representación sindical 
nas empresas, darase traslado aos sindicatos máis representativos da información facilitada ao 
ministerio ou administración correspondente para os efectos de dotación de persoal adscrito á con-
cesión, no momento que solicite este. Nos ámbitos sectoriais inferiores poderanse regular e esixir 
estes mesmos procesos ou obrigación de información e consulta.

Segundo. Vinculación
As disposicións contempladas nos correspondentes pregos de cláusulas administrativas, xurídi-

cas, técnicas e económicas que disciplinen os correspondentes procedementos concursais, polo seu 
carácter de normas de contratación administrativas (e aínda que recollesen previsións en orde ao 
réxime de subrogación do persoal) non afectarán nin restrinxirán a eficacia e carácter vinculante do 
regulado no presente acordo marco. Se nos devanditos pregos non se recollese cláusula nin dis-
posición relativa á subrogación nos contratos de traballo dos empregados da empresa saínte, ou se 
establecese a non aplicación para determinados colectivos -ou non se fixese referencia a eles ou non 
se mencionasen-, ou se establecese un número de traballadores inferior aos adscritos por aplicación 
do presente acordo marco, será igualmente vinculante en toda a súa integridade prever no presente 
acordo marco, pola súa natureza vinculante na orde laboral, e para as persoas traballadoras afecta-
das pola subrogación. Tanto nun como noutro caso, a subrogación terá carácter obrigatorio para as 
empresas e persoal afectados nos termos que se contemplen nos devanditos pregos e no presente 
acordo marco, excepto no caso de resolución xudicial pola que se demostre dolo, mala fe ou unha 
práctica irregular na adscrición de traballadores á concesión suxeita a cambio de operador. Para os 
efectos do presente artigo, entenderase como «práctica irregular na adscrición» o feito de que un 
traballador, estando adscrito a un servizo concesional determinado (todo iso nos termos definidos 
no punto 4º do apartado primeiro) non sexa considerado tal ou se adscriba a un servizo concesional 
diferente.

Terceiro. Antigüidade
A) Cando se produza a sucesión dun novo operador de transporte por finalización, calquera 

que sexa a causa, do servizo de transporte regular permanente de uso xeral (urbano ou interur-
bano), uso especial ou temporal, así como ao persoal de estacións de autobuses, producirase a 
subrogación pola empresa entrante nos contratos de traballo dos empregados adscritos ao servizo 
que acrediten, polo menos, catro meses de antigüidade na concesión afectada da empresa saínte, 
computándose o prazo na data de finalización da vixencia da concesión anterior, todo iso nos ter-
mos previstos no artigo 44 do Estatuto dos traballadores e de conformidade co regulado nos artigos 
seguintes, e con independencia de que o operador entrante reciba ou non os medios materiais e in-
stalacións utilizados polo operador saínte. O servizo de transporte regular permanente de uso xeral 
(urbano ou interurbano), de uso especial ou temporal e o Servizo de Apoio á Mobilidade (065), así 
como o persoal de estacións de autobuses, consideraranse como unidade produtiva e económica 
con entidade e autonomía propias para os efectos previstos no artigo 44.2 do Estatuto dos traballa-
dores.

B) Non se aplicará o período de catro meses de antigüidade –e por iso quedarán afectados pola 
subrogación– aos traballadores da empresa saínte vinculados con contratos de substitución por 
xubilacións parciais, nin aos vinculados con contratos de interinidade subscritos para substituír a 
traballadores de baixa/permiso por maternidade/paternidade, incapacidades temporais, nin a aque-
les que se tivesen incorporado para substituír baixas voluntarias, xubilacións totais, excedencias 
voluntarias, suspensións do contrato con reserva do posto de traballo, incapacidade permanente 
total, absoluta ou gran invalidez ou por falecemento dun traballador.

C) Tampouco operará o límite temporal dos catro meses –e por iso quedarán afectados pola 
subrogación– a aqueles traballadores que se incorporaron ao servizo concesional afectado no lap-
so temporal comprendido entre o vencemento da anterior concesión e o inicio efectivo da seguinte, 
sempre que concorran de forma acumulada as seguintes circunstancias:

- Que o traballador pertenza ao mesmo grupo profesional, coa mesma ou menor antigüidade me-
dia que os restantes traballadores obxecto de subrogación do seu mesmo grupo, e o custo empresa 
do traballador, en termos de xornadas equivalentes, sexa semellante ao destes últimos.

- Que o traballador, polo menos, teña unha antigüidade de dous meses inmediatamente ante-
riores ao comezo efectivo da prestación do servizo polo novo operador. Esta antigüidade mínima 
tampouco será exixible nos casos establecidos no apartado B) anterior.

- Que se manteña constante o número total de traballadores do mesmo grupo existentes no mo-
mento do vencemento da concesión, medidos en termos de xornada, do servizo concesional.

D) A natureza temporal, no seu caso, destes contratos, determinada pola causa que os orixinou, 
non se desvirtuará polo feito de que opere a subrogación, polo que se extinguirán na data pactada 
neles.

Cuarto. Obrigacións da empresa saínte
Sen prexuízo do dereito á subrogación dos traballadores e a obrigación de subrogación nos 

contratos de traballo contemplada neste acordo marco, a empresa saínte, nos cinco días seguintes 
á adxudicación do servizo concesional, subministrará á empresa entrante, en papel e en soporte 
informático, a seguinte documentación e información:

- Unha relación de traballadores obxecto de subrogación, con copia dos seus contratos de tra-
ballo, as seis últimas nóminas devindicadas e copia das condicións ou pactos existentes con cada 
un deles, de existir.

- De igual forma entregará información do salario bruto anual, categoría, posto de traballo e gru-
po profesional de cada un deles, diferenciando por conceptos, tipo de contrato, antigüidade, data de 
obtención ou renovación do CAP, cando sexa de aplicación.

- Copia da comunicación entregada á representación dos traballadores da empresa saínte, co 
xustificante de recepción, sobre a adxudicación do servizo, expresando co debido detalle a identi-
dade do novo adxudicatario, identidade dos traballadores obxecto de subrogación e pactos escritos 
ou non escritos, individuais ou colectivos, existentes e comunicados á empresa entrante.

- A empresa entrante non será responsable nin asumirá as condicións laborais non reflectidas en 
acordos ou pactos colectivos ou individuais que non lle comunicase a empresa saínte nos termos 
establecidos no apartado anterior, ou que non se atopen incluídos no expediente administrativo de 
contratación. Quedarán en todo caso a salvo os dereitos e as accións extraxudiciais ou xudiciais 
que puidesen asistir, tanto dos traballadores como da empresa entrante, por causa da defectuosa 
ou inexacta información e documentación achegada pola empresa saínte.

- As previsións contidas no presente acordo aplícanse e son de obrigatoria observancia, ex-
clusivamente, para as empresas saínte e entrante, e en ningún modo prexudicarán os dereitos 

e accións que asistan a cada traballador, individualmente, para reivindicar as súas condicións 
laborais, xa sexan económicas ou doutra índole.

A empresa saínte, neste trámite de información e entrega de documentación, axustarase á sub-
ministrada no expediente de licitación á administración contratante. Se nos pregos ou no procede-
mento de licitación non se recollese cláusula nin disposición relativa á subrogación nos contratos de 
traballo dos empregados da empresa saínte, ou se establecese a non aplicación para determinados 
colectivos, –ou non se fixese referencia a iso ou non se mencionasen–, ou se establecese un núme-
ro de traballadores inferior aos adscritos por aplicación do presente acordo marco, será igualmente 
vinculante en toda a súa integridade prever no presente acordo marco colectivo e para os traballa-
dores afectados pola subrogación, entendéndose por tales, nese caso, os traballadores definidos 
nos puntos 4º e 5º do apartado primeiro deste acordo.

Quinto. Obrigacións da empresa entrante
A empresa entrante cursará a alta na Seguridade Social dos traballadores obxecto de subro-

gación con efectos desde o mesmo día no que inicie de forma efectiva a prestación do servizo con-
cesional do que resulte adxudicataria. De ser necesaria a realización de procesos de formación ou 
reciclaxe para a adaptación dos traballadores subrogados aos novos sistemas de organización do 
servizo ou do uso dos vehículos, corresponderá á empresa entrante.

Sexto. Efectos da subrogación
A subrogación contractual producirá efectos no ámbito laboral (obrigacións económicas e de 

Seguridade Social) para a empresa saínte no día no que cese de prestar efectivamente o servizo 
e, para a empresa entrante, o día de inicio da prestación efectiva do servizo (ou na data da acta 
de inauguración do servizo redactada pola administración concedente, se existe). Todas as obri-
gacións de natureza económica, sexan salariais ou extrasalariais, e de Seguridade Social, relativas 
aos traballadores afectados pola subrogación, correrán a cargo da empresa saínte ou da empresa 
entrante, ata e a partir das datas indicadas no presente artigo. Se os tribunais de calquera orde esta-
blecesen en sentenza firme outro momento temporal para imputar as correspondentes obrigacións 
a unha ou outra empresa, estarase ao indicado nela, sen prexuízo do dereito de repetición que 
puidese asistir a calquera delas con base nos momentos temporais aquí pactados.

Anexo II. Protocolo de actuación contra o acoso sexual, o acoso por razón de sexo e 
acoso psicolóxico

Definición: 
Acoso sexual é calquera comportamento, verbal ou físico, de natureza sexual, que teña o 

propósito ou produza o efecto de atentar contra a dignidade dunha persoa, en particular cando se 
crea unha contorna intimidatoria, degradante ou ofensiva.

Constitúe acoso por razón de sexo calquera comportamento realizado en función do sexo dunha 
persoa, co propósito ou o efecto de atentar contra a súa dignidade e de crear unha contorna intim-
idatoria, degradante ou ofensiva. Considéranse, en todo caso, discriminatorios o acoso sexual e o 
acoso por razón de sexo.

Acoso psicolóxico no traballo, conxunto de comportamentos e prácticas inaceptables, ou de 
ameazas de tal comportamento e prácticas, xa sexa que se manifesten unha soa vez ou de xeito 
repetido, que teña por obxecto, causar ou sexa susceptible de causar, un dano físico, psicolóxico, 
sexual ou económico, e inclúe a violencia e o acoso por razón de xénero.

Pode dirixirse fronte a un traballador para subordinado (acoso descendente), contra un com-
pañeiro de traballo (acoso horizontal) ou mesmo contra un superior xerárquico (acoso ascendente). 
Os elementos configuradores das condutas de acoso pódense resumir en: 

- Intención de danar.

- Persistencia no tempo.

- Vulneración de dereitos fundamentais da vítima.

Medidas preventivas 

Establécense como medidas preventivas de acoso no ámbito de aplicación deste convenio, as 
seguintes: 

Sensibilizar ao persoal tanto na definición e formas de manifestación dos diferentes tipos de aco-
so, como nos procedementos de actuación determinados neste protocolo. 

Divulgar os principios enunciados e obxectivos contemplados en materia de acoso, empregán-
dose, de ser necesarias, as medidas disciplinarias previstas na lexislación laboral de aplicación e o 
principio de corresponsabilidade en vixilancia dos comportamentos laborais, con especial encargo 
a mandos e directivos.

Difundir o presente protocolo para coñecemento de todo o persoal e a súa representación legal, 
co obxecto de previr, desalentar e evitar comportamentos de acoso, divulgando o máis amplamente 
posible dentro da empresa o seu contido, polas canles habituais de comunicación interna (taboleiro 
de anuncios, internet, intranet, etc.).

Procedemento de actuación 

Protexerase en todo momento, a intimidade, confidencialidade e dignidade das persoas afecta-
das, procurando a protección suficiente da vítima, tendo en conta as posibles consecuencias, tanto 
físicas como psicolóxicas que se deriven desta situación. 

Non caso de terceiras persoas afectadas polo proceso, na súa condición de denunciantes ou 
testemuñas, garantirase en todo momento que non sufran ningún tipo de represalias. 

Nas empresas afectadas por este convenio, designarase á persoa ou persoas responsables do 
tratamento dos casos de acoso, dando traslado ao persoal para o seu coñecemento, en todo caso 
entenderase que a persoa encargada é aquela que ostente a responsabilidade na empresa, en 
materia de persoal. 

A iniciación dos procedementos aquí descritos terá lugar a partir da comunicación dos feitos, 
de forma verbal ou escrita, por parte da persoa vítima ou terceiras persoas coa achega de indicios 
suficientes. 

En caso de denuncia presentada por terceiras persoas, a presunta vítima deberá ser coñecedora 
da denuncia e confirmar a existencia do acoso, decidindo esta, en última instancia, se quere que 
esta se interpoña, en base ao principio de respecto e protección ás persoas, recoñecido no presente 
protocolo.

Procedemento informal: 

De forma verbal a persoa que se considere vítima de acoso o comunicará a quen ela considere opor-
tuno: á persoa designada como responsable do tratamento destes casos na empresa (responsable de 
Recursos Humanos), á dirección da empresa e/ou á representación sindical. 

En atención a que o que se pretende é que a conduta indesexable cese, procederase, co fin de 
que, con moita brevidade, pola Dirección da empresa, se proceda a advertir á persoa que foi acusa-
da de cometer acoso, que a dita conduta está prohibida na empresa, que é ofensiva ou incómoda 
e que interfire no traballo, requiríndolle para que, de ser certo, proceda a poñer inmediatamente fin 
a ela. 

Se a vítima, ou a organización, non queda satisfeita coa resolución adoptada, poderá solicitar a 
apertura do procedemento formal. En todo caso, deste procedemento informal remitirase informe á 
dirección da empresa.

Procedemento formal: 

Como mecanismo de intervención e denuncia, a comunicación deberá formalizarse por escrito, por 
parte da vítima ou terceira persoa coñecedora dos feitos. Canalizarase a través da persoa designada 
como responsable do tratamento destes casos na empresa, da dirección da empresa e/ou dos/as 
representantes sindicais.

Na denuncia quedará documentada a identificación da vítima, da persoa acosadora e se a de-
nuncia interpón unha terceira persoa, esta deberá tamén identificarse. Así mesmo, deberá constar 
unha descrición detallada da conduta de acoso imputada e a sinatura da persoa denunciante en 
proba de conformidade. 

Unha vez recibida a denuncia, abrirase expediente informativo, no que o instrutor será o responsable 
do tratamento destes casos, e o secretario un representante legal dos traballadores, se o houbese, e na 
súa ausencia, unha persoa traballadora designada polo responsable. Para realizar as oportunas investi-
gacións e resolver haberá, como máximo, 25 días hábiles a partir do inicio da instrución. 

A vítima de acoso, en prevención dunha deterioración da situación ou dun posible risco para á 
súa saúde e a súa seguridade, poderá solicitar que se adopten as medidas necesarias para evitar, 
durante a tramitación do expediente, que vítima e acosador compartan espazo, nin tempo laboral, 
se estas medidas fosen posibles. En calquera caso, as medidas non poderán supoñer un empeora-
mento das condicións laborais da vítima. 

Este protocolo de actuación non impide que a vítima poida iniciar accións legais, se así ou con-
sidera, e/o interpoñer denuncia ante a Inspección de Traballo. 



BOP|Ourense

Boletín Oficial Provincia de Ourense | D.L. OU 1-1958 	 Deputación Provincial de Ourense

C
SV

: 0
ee

fa
04

1-
67

33
-4

50
2-

98
2b

-e
82

96
22

88
8c

b
Ve

rifi
ca

r: 
ht

tp
s:

//b
op

.d
ep

ou
re

ns
e.

es
/p

or
ta

l/c
sv

N.º 143 | Xoves, 30 de xullo de 2026 | Páx. 30

Réxime disciplinario 
A constatación da existencia de acoso, en calquera das modalidades descritas no presente pro-

tocolo, será considerado como infracción moi grave en materia de relacións laborais, e sanciona-
rase atendendo ás circunstancias, de acordo coa normativa laboral vixente.

Réxime de incompatibilidades 
No caso de que calquera das persoas implicadas nun procedemento concreto (denunciante/ 

denunciado/a) tivese  unha relación de parentesco, por afinidade ou por consanguinidade, ou unha 
relación de amizade ou inimizade manifesta coa persoa encargada de tramitar e/o resolver, e para 
os supostos nos que esta estivese adscrita ao mesmo organismo e/o departamento que o da persoa 
denunciante ou denunciada/o, quedará automaticamente invalidada para formar parte do procede-
mento de resolución.

Protección de datos 
Toda a información xerada pola aplicación deste protocolo ten a consideración de reservada e 

secreta, tendo unicamente acceso a ela as partes implicadas, a dirección da empresa e/o a repre-
sentación sindical, sen prexuízo dos casos determinados polo réxime de incompatibilidades, que 
quedarán excluídos deste.

Anexo III. Medidas planificadas e acordadas para alcanzar a igualdade real e efectiva das 
persoas LGTBI

Primeiro. Cláusulas de igualdade de trato e non discriminación.
Garantirase a igualdade de trato e non discriminación por razón de orientación, identidade 

sexual, expresión de xénero ou características sexuais das persoas LGTBI en todas as condi-
cións de traballo que se aplicarán atendendo sempre ao principio de igualdade de oportuni-
dades e non discriminación.

Promoverase unha cultura empresarial inclusiva, que fomente o respecto á diversidade e que in-
clúa expresamente aquela relativa ao respecto á orientación ou identidade sexual, expresión de xéne-
ro e características sexuais e a eliminación de toda forma de discriminación das persoas LGTBI.

Manifestamos o compromiso explícito e firme de non tolerar no seo da empresa ningún tipo de 
práctica discriminatoria por razón de orientación e identidade sexual, así como pola expresión de 
xénero e/o características sexuais.

Segundo. Acceso ao emprego.
Nos procesos de selección de persoal e contratación garantirase a igualdade real e efectiva 

entre todas as persoas candidatas, con independencia da súa identidade ou orientación sexual, 
expresión de xénero ou características sexuais. Para iso, establécense as seguintes medidas:

- Garantirase que os procesos de acceso, selección e contratación non conteñen elementos 
discriminatorios por razón da orientación e identidade sexual ou a súa expresión de xénero, con es-
pecial atención ás persoas trans como colectivo especialmente vulnerable, priorizando a formación 

e idoneidade da persoa para o posto de traballo independentemente da súa orientación sexual ou 
a súa expresión de xénero.

- Todas as ofertas de emprego que se publiquen redactaranse en linguaxe inclusiva e cos requi-
sitos necesarios para o posto de traballo.

Terceiro. Clasificación e promoción profesional.
Garantirase a igualdade de oportunidades das persoas traballadoras LGTBI no desenvolvemen-

to profesional e a promoción, para os que se atenderá a criterios obxectivos.
Cuarto. Formación, sensibilización e linguaxe inclusiva.
Na formación que se imparta terase en conta de forma transversal o principio de igualdade de 

oportunidades e non discriminación das persoas LGTBI, obrigándose as empresas a:
- Incluír módulos específicos sobre os dereitos das persoas LGTBI no ámbito laboral, con espe-

cial fincapé na igualdade de trato e oportunidades e non discriminación para todo o cadro de per-
soal, incluíndo aos mandos intermedios, dirección e persoas traballadoras con responsabilidade na 
dirección de persoal e RRHH.

- Informar e difundir entre todo o persoal sobre o conxunto destas medidas planificadas LGTBI.
- Fomentar a utilización de linguaxe e de material audiovisual inclusivo nas comunicacións da 

empresa.
- Divulgar as definicións e conceptos básicos sobre diversidade sexual, familiar e de xénero con-

tidas na Lei 4/2023, do 28 de febreiro, para a igualdade real e efectiva das persoas trans e para a 
garantía dos dereitos das persoas LGTBI, e difusión a todo o persoal.

Quinto. Contornas laborais diversas, seguras e inclusivos.
Fomentaranse ambientes de traballo seguros e inclusivos, co fin de previr situacións de acoso e 

violencia no traballo.
Sexto. Protocolo de actuación fronte ao acoso e a violencia contra as persoas LGTBI.
Nas empresas que conten cun protocolo xeral fronte ao acoso e violencia que prevexa medidas 

para as persoas LGTBI, ou ben o amplíe especificamente para incluílas, será de aplicación este.
As empresas que non conten co devandito protocolo e tivesen máis de cincuenta persoas tra-

balladoras incluídas no ámbito de aplicación do presente convenio, resultaralles aplicable o proto-
colo contido no anexo II do presente convenio. As empresas cun número de persoas traballadoras 
inferior ao anteriormente indicado, poderán aplicar, se así o consideran oportuno, o protocolo que 
figura no anexo I.

As empresas deberán informar a todo o persoal sobre o protocolo para a prevención do acoso, 
así como sobre o procedemento de presentación da denuncia.

Sétimo. Permisos e beneficios sociais.
Garantirase o pleno respecto á diversidade familiar, así como a igualdade no acceso aos per-

misos, beneficios sociais e dereitos recoñecidos legal ou convencionalmente, sen discriminación 
por razón de orientación e identidade sexual e expresión de xénero, incluídas as persoas trans.

Oitavo. Réxime disciplinario.
Non se tolerarán comportamentos que atenten contra a liberdade sexual, orientación e identi-

dade sexual e a expresión de xénero das persoas traballadoras.
No caso de producirse os devanditos comportamentos, aplicarase o réxime disciplinario segundo 

o previsto e regulado no presente convenio.
Disposición adicional primeira.- 
No non previsto no convenio será aplicable o Laudo arbitral de 24/11/2000.
Disposición final.- 
As partes asinantes do convenio son: Asociación Empresarial de Transporte de Viaxeiros por 

Estrada da Provincia de Ourense, e as centrais sindicais; UXT, e CCOO. Ambas as partes con ca-
pacidade legal suficiente e lexitimidade de conformidade co disposto no Estatuto dos traballadores.

Anexo IV. Táboa salarial 

S.B

2026

G.A.

2026

S.B

2027

G.A

2027  

Grupo I. Persoal superior e técnico

Xefatura de servizo 1.469,68 6,18 1.529,94 6,43

Persoal enxeñeiro/a e licenciado/a 1.443,20 6,18 1.502,37 6,43
Persoal enxeñeiro/a técnico/a e aux. titulado/a 1.348,99 6,18 1.404,30 6,43
ATS 1.348,99 6,18 1.404,30 6,43

Grupo II

Xefatura de sección 1.080,48 6,18 1.124,78 6,43
Xefatura de negociado 1.076,29 6,18 1.120,42 6,43

Oficial/a de 1.ª 1.071,72 6,18 1.115,66 6,43
Oficial/a de 2.ª 1.043,72 6,18 1.086,51 6,43
Auxiliar administrativo/a 1.049,88 6,18 1.092,93 6,43
Aspirante 1.049,88 6,18 1.092,93 6,43

Grupo III. Persoal de movemento

Xefatura de estación 1.ª 1.080,50 6,18 1.124,80 6,43

Xefatura de estación 2.ª 1.065,94 6,18 1.109,65 6,43

Xefatura de administración 1.ª 1.080,48 6,18 1.124,78 6,43

Xefatura de administración en ruta 1.071,72 6,18 1.115,66 6,43

Persoal empregado despacho billetes 1.065,91 6,18 1.109,62 6,43

Factor 1.065,91 6,18 1.109,62 6,43

Grupo IV. Transporte de viaxeiros en autobuses e microbuses

Xefatura de tráfico de 1.ª 1.080,50 6,18 1.124,80 6,43

Xefatura de tráfico de 2.ª 1.080,50 6,18 1.124,80 6,43

Xefatura de tráfico de 3.ª 1.065,92 6,18 1.109,63 6,43

Persoal inspector (salario diario) 34,92 6,18 36,35 6,43
Persoal condutor/a - chofer/esa (salario diario) 34,92 6,18 36,35 6,43

Persoal condutor/a - perceptor (salario diario) 34,92 6,18 36,35 6,43

Persoal cobrador (salario diario) 34,92 6,18 36,35 6,43

Grupo V. Persoal de servizos de talleres y auxiliares

Xefatura de taller 1.080,68 6,18 1.124,99 6,43
Encargado/a contramestre 1.066,34 6,18 1.110,06 6,43
Encargado/a xeral 1.066,34 6,18 1.110,06 6,43

Encargado/a almacén 1.066,34 6,18 1.110,06 6,43
Xefatura de equipo (salario diario) 35,22 6,18 36,66 6,43
Auxiliar en ruta (salario diario) 28,03 6,18 29,18 6,43

Oficial/a de 1.ª (salario diario) 35,22 6,18 36,66 6,43
Oficial/a de 2.ª (salario diario) 34,89 6,18 36,32 6,43

Oficial/a de 3.ª (salario diario) 34,18 6,18 35,58 6,43

Persoal condutor mecánico (salario diario) 35,40 6,18 36,85 6,43
Mozo/a de taller (salario diario) 33,99 6,18 35,39 6,43

Grupo VI. Persoal subalterno

Cobrador/a de facturas 1.030,67 6,18 1.072,93 6,433
Telefonista 1.030,67 6,18 1.072,93 6,43
Porteiro/a 1.030,67 6,18 1.072,93 6,43
Vixiante 1.030,67 6,18 1.072,93 6,43
Persoal de limpeza 1.030,67 6,18 1.072,93 6,43

Nota: se a suma do conxunto das retribucións salariais previstas para algún dos postos de tra-
ballo ou categorías contemplados na táboa salarial do convenio colectivo resultase inferior ao im-
porte establecido para o SMI, ambos en cómputo anual, dará lugar ao aboamento dun complemento 
que será equivalente á diferenza entre o importe do SMI que se fixe para cada ano e as retribucións 
salariais brutas aboadas no mesmo ano. Este complemento denominarase “complemento SMI” e 
será aboado mensualmente en canto se coñeza a diferenza ao comezo de cada ano. O devandito 
complemento terá carácter absorbible e compensable coa finalidade de axustar o devandito com-
plemento ás retribucións salariais brutas anuais das táboas salariais en relación co SMI.

Anexo V.- Axudas de custo 

Ano 2026 
- Servizos regulares, regulares especiais e liñas: a axuda de custo completa es de 42,52 euros 

desagregada da seguinte forma:
Comida:                    14,18 euros.
Cea:                          13,07 euros.
Facer noite:               15,27 euros.
- Servizos discrecionais: a axuda de custo completa para todo o territorio español e Portugal é de 

54,58 euros desagregada da seguinte forma:
Comida:                    16,37 euros.
Cea:                          16,37 euros. 
Facer noite:               21,84 euros. 
Para o  estranxeiro excepto Portugal, a axuda de custo completa é de 76,44 euros 
Ano 2027
-Servizos regulares, regulares especiais e liñas: a axuda de custo completa é de 44,26 euros 

desagregada da seguinte forma:
Comida:                    14,76 euros.
Cea:                          13,60 euros.
Facer noite:              15,90 euros.
Servizos discrecio nais: a axuda de custo completa para todo o territorio español e Portugal é de 

56,81 euros desagregada da seguinte forma:
Comida:                   17,04 euros.
Cea:                         17,04 euros. 
Facer noite:             22,73 euros .
Para o estranxeiro excepto Portugal, a axuda de custo completa é de 79,57 euros. 

Asinantes do convenio: 
Asoc. P. de Viaxeiros por Estrada de Ourense: Fernando Vila Camino, Antonio Álvarez Martínez. 
TRASNGACAR: José Carlos García Cumplido e Leandro Arruti Baqueiro. 
FEGATRAVI:  Javier de Bidegain García
CC.OO: Juan Carlos García Rubio, José Luís López Filardi, José Manuel Costas Román
UXT: José Manuel Conde Fernández e Dolores Somoza Regueiro
CIG: Rubén Requeixo Ribeira e Manuel Yañez Ruibal

R. 1.738

